
〈思唐虞。登庸儁乂。申命羣官。允釐庶績。朕思憑高謨弘濟逺猷維稽古建爾于上公。永爲𣈆輔。徃踐厥職。敬敷道訓。以亮天工。不亦休哉。公其戒之。〉

〈是𡻕妻曹氏卒。贈金章紫綬。初曹氏性妬導甚憚之。乃宻營别館以處衆妾。曹氏知將徃焉導恐妾被辱。遽令命駕。猶恐遲之。以所執麈尾柄驅牛〉

〈而進。司徒蔡謨聞之戲導曰。朝廷欲加公九鍚。導弗之覺。但謙退而巳。謨曰。不聞餘物。惟有短轅犢車。長柄塵尾。導大怒。謂人曰。吾徃與賢羣共游〉

〈洛中。何曾聞有蔡克兒也于時庾亮以朢重地逼。出鎮於外。南蠻校尉陶稱間說亮當舉兵内向或勸導宻爲之防。導曰。吾與元規休慼。是同悠悠〉

〈之談。冝絶智者之口。則如君言。元規若來。吾便角巾還第。復何懼哉。又與稱書以爲庾公帝之元舅宜善事之。於是讒間遂息。時亮雖居外鎮。而執〉

〈朝廷之權。既據上𣴑擁疆兵。趣向者多歸之。導内不能平。常遇西風塵起。舉扇自蔽。徐曰。元規塵污人。自漢魏以來。羣臣不拜山陵。導以元帝睠同〉

〈布衣。匪惟君臣而巳。每一崇進。皆就拜。不勝哀戚。由是詔百官拜陵自導始也。咸和五年薨時年六十四。帝舉哀於朝堂三日。遣大鴻臚持節監護〉

〈䘮事。賵禭之禮一依漢慱陸侯及安平獻王故事。及葬。給九游輼輬車。黄屋左纛。前後羽葆鼓。吹武賁班剱百人。中興名臣。莫與爲比。册曰蓋高位〉

〈以酬明德。厚爵以答懋勲至乎闔棺標跡。莫尚號謚。風𣴑百代。於是乎在。惟公邁達冲虛。玄鑒劭邈。夷淡以約其心。體仁以𣴑其惠。棲遲務外。則名〉

〈儁中夏。應期濯纓則潜筭獨運。昔我中宗肅祖之基中興也。下帷委誠而策定江左。拱巳宅心而庶績咸熙故能威之所振寇虐改心。化之所鼓檮〉

〈机易質。調陰陽之和。通彞倫之紀遼隴承風。丹穴景附。隆高世之功。復宣武之績。舊物不失公協其猷。若乃荷負頋命。保朕冲人。遭遇艱圮。夷險委〉

〈順。極其淪墜而濟之以道扶其顛傾而弘之以仁。經緯三朝。而藴道彌曠。方賴高謨。以穆四海。昊天不弔。奄忽夢殂。朕用震慟于心。雖有殷之殞保〉

〈衡。有周之䘮二南。曷諭兹懷。今遣使持節謁者僕射任瞻。鍚謚曰文獻。祠以太牢。魂而有靈嘉兹榮寵二弟穎敞。少與導俱知名。時人以穎方温太〉

〈真。以敞比鄧伯道。並早卒導六子。悦。恬。洽協劭薈。史臣曰飛龍御天故資雲雨之勢。帝王興運必俟服肱之力軒轅聖人也。杖師臣而授圖啇湯〉

〈哲后也。託負鼎而成業。自斯巳降罔不由之原夫典午發蹤本于陵寡金行撫運無德在時九土未宅其心四夷巳承其弊。既而中原蕩覆江左嗣〉


〈興。兆著玄石之圖。乖少康之祀夏時無思𣈆之士異文叔之興劉。輔佐中宗。艱哉甚矣茂弘策名枝。屏叶情。交好負其才智。恃彼江湖。思建剋復之〉

